
PWYLLGOR: IS -BWYLLGOR TRWYDDEDU CANOLOG
DYDDIAD: 16 GORFFENNAF 2014
TEITL: CAIS AM DRWYDDED EIDDO – PEG AND MALLET,

LLWYN FFYNNON, Y FFOR.
PWRPAS: ER PENDERFYNIAD
AWDUR: PENNAETH RHEOLEIDDIO

CAIS

Atodir cais am drwydded eiddo o’r newydd ar gyfer Peg & Mallet, Llwyn Ffynnon, Y Ffor,
Pwllheli, LL53 6UY gan Mr Christopher Newsham o’r un cyfeiriad.

Mae swyddogion yr Awdurdod Trwyddedu yn fodlon fod tystiolaeth ddigonol fod y cais wedi ei
gyflwyno yn unol â gofynion y Ddeddf Drwyddedu 2003 a’r rheoliadau perthnasol ac felly yn
ddilys. Oherwydd bod sylwadau sydd yn berthnasol i’r amcanion trwyddedu wedi ei wneud ar y
cais; fe gyflwynir y cais er ystyriaeth yr Is - Bwyllgor hwn.

Gwneir y cais mewn perthynas â chyflenwi alcohol, cerddoriaeth wedi ei recordio, a cherddoriaeth
fyw. Gweler y tabl amgaeedig am fanylion yr oriau arfaethedig.

Gweithgareddau trwyddedig/ Licensable Activities Oriau/Hours
Oriau Agor / Opening Hours: Dydd Llun/Monday 12:00-23:30

Dydd Mawrth/Tuesday 12:00-23:30
Dydd Mercher/Wednesday 12:00-23:30
Dydd Iau/Thursday 12:00-23:30
Dydd Gwener/Friday 12:00-23:30
Dydd Sadwrn/Saturday 12:00-23:30
Dydd Sul/Sunday 12:00-23:30

Cerddoriaeth Fyw/Live Music - Dan Do ac Awyr
Agored/Indoors and Outdoors

Dydd Llun/Monday 19:00-22:30
Dydd Mawrth/Tuesday 19:00-22:30
Dydd Mercher/Wednesday 19:00-22:30
Dydd Iau/Thursday 19:00-22:30
Dydd Gwener/Friday 19:00-22:30
Dydd Sadwrn/Saturday 19:00-22:30
Dydd Sul/Sunday 19:00-22:30

Cerddoriaeth wedi'i Recordio/Recorded Music - Dan Do
ac Awyr Agored/Indoors and Outdoors

Dydd Llun/Monday 19:00-22:30
Dydd Mawrth/Tuesday 19:00-22:30
Dydd Mercher/Wednesday 19:00-22:30
Dydd Iau/Thursday 19:00-22:30
Dydd Gwener/Friday 19:00-22:30
Dydd Sadwrn/Saturday 19:00-22:30
Dydd Sul/Sunday 19:00-22:30

Cyflenwi Alcohol/Supply of Alcohol - Ar ac Oddi ar yr
Eiddo/On and Off Premises

Dydd Llun/Monday 12:00-23:00
Dydd Mawrth/Tuesday 12:00-23:00
Dydd Mercher/Wednesday 12:00-23:00
Dydd Iau/Thursday 12:00-23:00
Dydd Gwener/Friday 12:00-23:00
Dydd Sadwrn/Saturday 12:00-23:00
Dydd Sul/Sunday 12:00-23:00



Mesurau a argymhellir gan yr ymgeisydd i hyrwyddo’r amcanion trwyddedu

 Bwriedir cydymffurfio gyda gofynion Iechyd a Diogelwch a Diogelwch a
Diogelwch Tan

 Dim ond gwersyllwyr sydd yn defnyddio safle carafanau Llwyn Fynnon fydd yn
defnyddio’r eiddo trwyddedig arfaethedig; ac fe fydd camymddwyn yn arwain at
unigolion yn cael hel o’r safle

 Mae gan y Safle bolisi llym mewn perthynas â sŵn; ni chaniateir sŵn ar ôl 23:00; 
ac fe fydd yr eiddo trwyddedig yn cau ar ôl 23:00

 Bwriedir gweithredu cynllun ‘Challenge 25’ a gofyn am brawf oedran, a chardiau
adnabod .

Gweler manylion llawn y mesurau a argymhellir yn adran M o’r cais

YMGYNGHORIAD

Fe ymgynghorwyd ar y cais, ac fe dderbyniwyd ymatebion fel a ganlyn -

YMATEBION SYLWADAU
Trigolion lleol 123 o lythyrau ac e byst yn gwrthwynebu
Cyngor Cymuned Llythyr – gwrthwynebiad
Heddlu Gogledd Cymru 1 e bost - dim gwrthwynebiad , sylwadau
Gwasanaeth Tan ac Achub Llythyr - sylwadau

Sylwadau – Cyngor Cymuned Llannor

Derbyniwyd gwrthwynebiad ar y cais gan Gyngor Cymuned Llannor; mewn perthynas a’r
amcanion trwyddedu o

 Atal niwsans cyhoeddus
 Diogelwch y cyhoedd.

Datganir pryder fod y cais yn gofyn am yr hawl i chware cerddoriaeth tu mewn a thu allan i’r eiddo.

Mae’r llythyr hefyd yn manylu ar faterion Cynllunio; ni ellir ystyried materion cynllunio mewn
perthynas â chais o dan y Ddeddf Drwyddedu 2003

Gwrthwynebiad - preswylwyr cyfagos

Derbyniwyd 123 o lythyrau ac e-byst yn gwrthwynebu’r cais , yn bennaf ar sail yr amcanion
trwyddedu o

 Atal niwsans cyhoeddus
 Diogelwch y cyhoedd

Nodir yn llythyrau rhai o’r preswylwyr fod sŵn yn cario o’r safle eisoes ar adegau yn hwyr yn y 
nos; Ac y byddai caniatáu’r drwydded yn achosi mwy o broblemau mewn perthynas â llygredd sŵn. 



Mae’r trigolion hefyd yn bryderus am agweddau diogelwch y cyhoedd gan fod y safle ar ochr y brif
ffordd heb balmant.
Atodir detholiad o’r llythyrau a dderbyniwyd ynghyd a manylion cyfeiriadau'r holl o’r ymatebwyr.

Sylwadau’r Heddlu
Nid oes gan yr Heddlu dystiolaeth i wrthwynebu’r cais; ac fe nodir fod yr ymgeisydd wedi
cadarnhau wrth yr Heddlu fod y gweithgareddau trwyddedig arfaethedig yn gyfyngedig i
ddefnyddwyr y safle carafanau yn unig. Nodir yn ogystal fod yr ymgeisydd wedi cytuno i gael
amod ar y drwydded mewn perthynas â Theledu Cylch Cyfyng.

Sylwadau Gwasanaeth Tan ac Achub

Derbyniwyd llythyr yn cadarnhau na fyddai’r Gwasanaeth Tan yn gwrthwynebu’r cais am
drwydded; ac fe geir sylwadau a manylion y llythyr parthed ffigyrau niferoedd sydd yn addas ar
gyfer yr eiddo.

Gweler y manylion llawn y sylwadau a dderbyniwyd ynghlwm a’r adroddiad.

ARGYMHELLIAD

Gofynnir i’r Pwyllgor ystyried y cais yn unol â gofynion y Ddeddf Trwyddedu 2003.


